
´Skarsnuten hotell

MAT OG TRADISJONAR

Hotell for
einkvar smak

«Det Virkelig Gode Liv» er eit nettverk av hotell frå heile landet som

har mat og tradisjon som viktige element på produktsida. I Hemsedal,

Nordfjord, Sogn og Bøverdalen kan ein i tillegg til å få unike hotellopp-

levingar reise i lokal mattradisjon. Bli med på ei smaksoppleving!

Nettverket «Det Virkelig Gode Liv» har

samla fleire av dei mest særprega over-

nattingsbedriftene og møteplassane i

Noreg. Felles for dei er eit verdigrunnlag

tufta på historie, kvalitet og matkultur. Eit

besøk her skal gje deg rom for å kople av

og ta ein pause i kvardagen – i omgjevnad-

er som kan ta pusten frå deg!

Frå øvste hylle
I dag er 19 verksemder med i dette nettver-

ket. Mellom desse finn vi Skarsnuten

Hotell og Harahorn i Hemsedal, Visnes

Hotel i Stryn, Hotel Mundal i Fjærland og

Røisheim Hotel i Bøverdalen.

Skarsnuten Hotell har ein klar strategi når

det gjeld god mat.

– Vi satsar på å fremje mat av ypparste

klasse, derfor har det vore ein medviten

strategi å knyte til oss dei beste kreftene i

bransjen, seier dagleg leiar på Skarsnuten

Hotell, Arne Bertelsen.

Fakta

GEIR ARNE SOLHEIM

Han har knytt til seg ei

rekkje unge kokkar frå nokre

av dei beste kjøkena i landet:

Solsiden, Oro, Madserud Gård,

Mathuset Solvold og Credo.

– Maten blir ein stadig 

viktigare del av totalopplevin-

ga. Vi er stolte av å ha fått

Anders Braathen som kjøkken-

sjef og Trond Erling Åm som

sous chef, smiler Bertelsen.

Bruk – den beste
bevaringa
Filosofien til nettverket er at

bruk er den beste bevaringa.

Ved å investere i omfattande

restaurering, hente fram ubruk-

te ressursar og krefter i lokal-

samfunnet og nytte lokale kun-

stnarar og lokal byggjeskikk har

nettverket «Det Virkelig Gode

Liv» vore med på å lokalisere og

vitalisere stadar som har vore i

ferd med å forfalle.

Nettverket ønskjer at

stadane skal halde på 

identiteten og det lokale sær-

preget, og at dei skal tilby 

gjestane opplevingar som 

er forankra i lokal historie,

kultur og natur. I vakre og

inspirerande omgjevnader skal

gjestane nyte mat og drikke frå

eit framifrå kjøkken og ein

innhaldsrik vinkjellar.

Hotell i sveitsarstil
Hotella i nettverket er svært

ulike, og alle har sin særeigne

identitet. Visnes Hotel og Villa

Visnes i Stryn i Nordfjord 

er to unike kulturhistoriske

bygningar frå høvesvis 1850 og

1898. Hotellopphald i fagre

Stryn, personleg service, eit

renommert kjøken, heime-

bakst, kunst og kultur er noko

av det eigarane Kristin og

Vibeke Visnes kan tilby.

Bygningane ligg ved sida av

kvarandre ved Nordfjorden og

er bygd i tidstypisk sveitsar- og

dragestil.

Hotel Mundal i Fjærland

vart bygd i 1891 og har vore

drive av same familien heile

tida. Huset er i sveitsarstil og er

teikna av arkitekt Peter A. Blix.

Fjorden og breane lokkar

reisande til Fjærland. Området

og bygda er eit eldorado for alle

typar turar og brevandring.

Hotel Mundal er kjent for den

gode atmosfæren.

På Noregs tak
Røisheim Hotel i den vakre

Bøverdalen består av tolv freda

bygningar, dei fleste frå 1700-

talet. Alle husa er pietetsfullt

restaurerte, men har moderne

komfort. Røisheim er eit av dei

mest særprega hotella i Noreg,

og det førsteklasses kjøkenet og

den eksklusive vinkjellaren

fortener det gode ryktet.

Røisheim ligg mellom Lom i

Gudbrandsdalen og Luster i

Sogn, like ved Sognefjellsvegen,

den høgaste fjellovergangen i

Nord-Europa. Det høgaste

punktet på vegen ligg heile

1434 meter over havet. Vegen

over fjellet gjev deg ei strålande

panoramautsikt over dei

blåkvite breane og majestetiske

fjelltoppane i Jotunheimen før

du kjem ned til den idylliske

Sognefjorden.

I Grøndalen nord i Hem-

sedal, på 1100 meter over havet

i eit av dei flottaste 

fjellområda i Noreg, ligg

Harahorn. Staden består av nye

og gamle hallingstover, alle

med vakkert og stilfullt 

interiør. Atmosfæren er likevel

uformell, for slik er omgans-

tonen i denne vakre fjellbygda,

som er blitt eit leiande alpin-

senter. Kjøkenet på Harahorn

er kjent som eit av dei beste i

landet, og det er basert på ekte

norske mattradisjonar med

raffinerte og spanande innslag

av internasjonal kokekunst.

Kjøkkensjefen bruker gjerne

lokale råvarer og utnyttar 

spesialitetane til dei ulike års-

tidene. På Harahorn har dei ein

vinkjellar med meir enn 7 000

flasker på lager. Litt å velje i

med andre ord!

VISSTE DU AT …
… den velkjende segna om
Fanitullen stammar frå
Finset Gård i Hemsedal? Det
var i kjellaren på Finset-
stugu Fanden sat og spelte i
eit vidgjete bryllaup. I dag er
denne typiske hallingstova
frå slutten av 1800-talet ein
del av Harahorn. «I hine
hårde dage da ved øldrikk
og svir hallingdølens kniv-
blad satt løst i hans slir – da
kvinnene til gilde bar lik-
skjorten med, hvori de
kunne legge sin husbond
ned, stod der et blodig 
bryllup i Hemsedal 
etsteds…»

www.sfe.no

Sogn og Fjordane Energi AS
Telefon 57 88 47 00 - Telefaks 57 88 47 01 - Kundesenter 57 88 47 47

Kraftfull
og nyskapande
med lokale røter
Kraftfull
SFE har evne til å utføre store oppgåver 
for lokalsamfunna; som tilgang på kraft frå 
tradisjonelle og nye energikjelder, distribusjon 
av kraft, breibandutbygging...

Nyskapande
SFE utviklar nye tenester innan ei rekkje 
område: naturgass, vindkraft, småkraft, 
energirådgjeving, breiband, energisal, 
energidistribusjon, alarmtenester...

Lokale røter
SFE syter for lokal verdiskaping i form av 
arbeidsplassar, utnytting av naturressursar 
og  inntekter til kommunar og fylke. SFE er 
også ein aktiv medspelar for lokal kultur og 
for tiltak for born og unge. Vi er der du bur.

Sogn og Fjordane Energi AS • SFE Kraft AS • SFE Nett AS • SFE Naturgass AS • SFE Produksjon AS

